
Hoekom neem dait so lank
om 'n boedel te beredder?

Deur Rynoe Smith, welvaartbestuurder, PSG Wealth

ie vraag oor die bereddering
van boedels is dikwels subjek-
tief omdat elke persoon se
boedel uniek is. Ons spot
altyd dat 'n eksekuteur binne
'n gegewe tydperk, soos deur die wet
bepaal, moet uitsorteer wat die oorledene
'n leeftyd geneem het om op te foeter. In
die verlede kon 'n boedel tussen ses en
nege maande afgehandel word. Deesdae
veroorsaak talle ‘nuwe’ uitdagings dat dit
langer neem om 'n boedel af te handel.

Hierdie artikel fokus slegs op boedels
met 'n bruto batewaarde van meer as
R250 000. Boedels met 'n batewaarde van
minder as R250 000 word ooreenkomstig
Artikel 18(a) van die Boedelwet 1965 (Wet
66 van 1965) beredder en hoef glad nie die
formele proses te volg soos die Boedelwet
bepaal nie.

So lyk die proses

Die boedelberedderingsproses lyk kortliks

s00s volg:

« 'n Boedel word binne 14 dae aange-
meld by die Meesterskantoor binne wie
se jurisdiksie die oorledene gedurende
hul leeftyd (12 maande voor afsterwe)
gewoon het.

« Die verskillende finansiéle instansies
- 5005 banke en versekeringsmaat-
skappye, SARS en skuldeisers — word
in kennis gestel van die oorledene se
afsterwe en alle besonderhede met
betrekking tot die oorledene se beleg-
gings en ander bates word bekom.
Waardasies van roerende en onroe-
rende bates word ook aangevra.

- 'n Eksekuteursbrief word uitgereik.

«  Qoreenkomstig Artikel 29(1) word 'n
debiteure en krediteure-advertensie
vir 'n periode van 30 dae in 'n plaaslike
koerant en die Staatskoerant geplaas.
(Hou in gedagte dat die kennisgewing
van die advertensie in die Staatskoerant
omtrent 14 dae voor die advertensie by

Thi= materal has been cop

- Die opgawes vir SARS word ingedien
en afgehandel.

« Die beleggings en versekering word
opgevra en die likwidasie-en-distribu-
sierekening {L&D) word opgestel.

- 'n Afskrif van die L&D word by die
Meesterskantoor ingedien en 'n afskrif
word by die landdroskantoor geplaas
om ter insae te |é.

« Terselfdertyd word nog 'n advertensie
(Artikel 35) vir 'n tydperk van 21 dae
geplaas om die publiek te verwittig dat
die L&D by die Meester ingedien is en
by die landdroskantoor ter insae |é.

- Indien geen beswaar ten opsigte van
die rekening ontvang is nie, kan die
eksekuteur die boedelbates oordra en
skuldeisers en erfgename betaal. (Die
Boedelwet bepaal dat 'n eksekuteur
drie maande het om die boedel af te
handel, nadat geen beswaar teen die
rekening ingedien is nie.)

As hierdie proses sonder enige haakplekke
gevolg word, kan 'n boedel binne ses tot
nege maande afgehandel word.

Daar is egter deesdae ‘nuwe’ uitdagings
wat hierdie proses onbepaald verleng.
Voorheen was die eksekuteursbrief binne
sewe dae deur die Meesterskantoor uitge-
reik. Dit kan nou egter maande neem
om die brief te kry, omdat die Meesters-
kantoor nou eers met die Departement van
Binnelandse Sake moet bevestig dat die
oorledene wel oorlede is.

Bedrog vertraag die proses

Bedrog het die afgelope tyd dramaties
toegeneem, met sindikate wat saamwerk
om vervalste dokumente in te dien en voor
te gee dat 'n persoon oorlede is. Daar was
al verskeie gevalle waar aanmeldingsdoku-
mente ‘onderskep’is en vervalste ekseku-
teursbriewe uitgereik is, wat die sindikaat
in staat stel om boedelbankrekenings te
open, beleggings op te vra en die hasepad

te kiens met die neld

Gevolglik neem dit nou maande om
bankbesonderhede by finansiéle instelling:
te kry, omdat hulle eers die legitimiteit van
die dokumente moet bevestig voordat
hulle daarvolgens kan handel. Omkeertyd-
perke kan tot drie maande wees.

In die verlede het jy die boedel se finale
aanslag tot op die sterfdatum gedoen en
jou SARS-verpligtinge is afgehandel. Erfge-
name moes self die nadoodse inkomste
verklaar. Deesdae moet 'n eksekuteur weer
die boedel vir nadoodse inkomste regis-
treer en die opgawes tot met distribusie
indien en afhandel. Een van die finale
vereistes van die Meesterskantoor,
voordat 'n boedel afgehandel en geliassee
kan word, is 'n SARS-klaringsertifikaat. Dit
kan maande neem. Die meeste Meesters-
kantore het ook hul eie uitdagings.

Omdat die Poskantoor nie meer funksio-
neer nie, moet jy die dokumente teen ekstr:
koste koerier of van bodes gebruik maak.

Daar is egter oplossings, deur met
fidusiére adviseurs te werk wat by die
-idusiére Instituut van Suid-Afrika (FISA)
gereqistreer is, want FISA het spesifieke
kanale wat met die instellings, soos banke,
Meesterskantore en SARS, skakel. Fd

Die inligting in hierdie artikel is
nie finansiéle, belasting-, regs-
of beleggingsadvies nie en die
maatskappye in die PSG Konsult-
groep waarborg nie die geskiktheid
of potensiéle waarde daarvan nie.
Aangesien individuele behoeftes en
risikoprofiele verskil, stel ons voor dat jy
jou gekwalifiseerde finansiéle adviseur
raadpleeg. PSG Wealth Financial
Planning (Pty) Ltd is 'n gemagtigde
finansiéle diensverskaffer (FDV 728).

Vir meer inligting, kontak Rynoe Smith
(welvaartbestuurder: PSG Wealth

Preller Walk) by rynoe.smith@psg.co.za
of 082 453 3320.

